
				এই পাতাটির মুদ্রণ সংশোধন করা প্রয়োজন। 
शिन्मू आांझेन "לף
করা যায় না, উইল সম্বন্ধেও সেই নিয়ম । যে ব্যক্তি উইলকৰ্ত্তার মৃত্যুকালে বর্তমান আছেন তিনিই উইল অনুসারে সম্পত্তি পাইবেন ; যে ' ব্যক্তি সে সময়ে জন্মায় নাই সে পাইবে না।
প্রসন্নকুমার ঠাকুরের উইলেও এই প্রশ্ন উঠিয়াছিল। প্রসন্নকুমার ঠাকুর যখন পরলোকগমন করিলেন তখন যতীন্দ্রমোহন ঠাকুরের কোনও পুত্র ছিল না। অথচ এদিকে উইলে লেখা রহিয়াছে যে যতীন্দ্রমোহনের জীবনস্বত্ব শেষ হইয়া গেলে তাহার জ্যেষ্ঠপুত্র পাইবে। সুতরাং উইলের ঐ সওঁ নিষ্ফল ; এবং প্রসন্নকুমারের মৃত্যুর পরে যদি যতীন্দ্রমোহনের কোন পুত্র জন্মিত তাহা হইলেও সে উইল অনুসারে কিছুই পাইত না । ( ১৮ উইকলি রিপোর্টার ৩৫৯ ) । সেইরূপ, যদি কোনও ব্যক্তি এই মৰ্ম্মে উইল করেন যে “আমার ভ্রাতু-পুত্রগণকে আমার সম্পত্তি উইল করিয়া দিয়া গেলাম” তাহা হইলে উইলকৰ্ত্তার মৃত্যুকালে যে সকল ভ্রাতুষ্পুত্র বর্তমান আছে তাহারাই পাইবে, তাহার মৃত্যুর পর যে সকল ভ্রাতুষ্পপুত্র জন্মিবে তাহারী কিছুই পাইবে না (ভগবতী বঃ কালীচরণ, ৩২ কলিকাতা ৯৯২ ; ৩৮ কলি: ৪৬৮, প্রি; কেী: ; রামলাল ব: কানাইলাল, ১২ কলিঃ ৬৬৩ ) ।
এইস্থলে আরও একটী নিয়ম জানিয়া রাখা কৰ্ত্তব্য যে উইলকৰ্ত্তার মৃত্যুকালের অবস্থা ধরিয়াই উইল কাৰ্য্যকর হয়, উইল যে সময়ে সম্পাদিত হয় সে সময়কার অবস্থা দেখিয়া উইলের বিচার হয় না । দান ও উইলে এইটী বিশেষ প্রভেদ । এক ব্যক্তি এই মৰ্ম্মে উইল করেন যে “আমার সম্পত্তি আমার সমস্ত ভ্রাতুষ্পপুত্ৰগণ পাইবে।” উইলকৰ্ত্তা যে সময়ে উইল করিলেন সে সময়ে তাহার দুই ভ্রাতুষ্পুত্র জীবিত, কিন্তু তিনি যে সময়ে পরলোকগমন করিলেন সে সময়ে আরও তিনজন ভ্রাতুষ্পপুত্র জন্মিয়াছে, এস্থলে পাচজন ভ্রাতুষ্পুত্রই পাইবেন, শুধু দুইজন পাইবেন না ; অর্থাৎ উইল সম্পাদনের সময়কার ঘটনা ধরিয়া উইলের বিচার হইবেন, উইল

